
〈坦爲廷尉。坦不得意。以疾去職。胡氏曰。導雖三朝元老。佐命功臣。然事㓜少之君。君臣之分。尤不可不謹。所以師表百辟。嚴朝廷。辯上。下。定民志也。〉

〈成帝初即位。羣臣進壐。而導不至。于以取譏。既卧疾居家。而𥝠送郄鑒。又遭奏劾。詔稱皇恐。而導不知。辭見必下拜。而導不知避。及孔坦正諫。導反〉

〈惡而出之。豈其病昏與。何志之萀也。昔者畢公弼亮四世。而克勤小物。衛武九十入。相。而以禮自防。茂弘未至。是也。𨿽病可不勉勉於恭敬之德哉。〉

〈丹陽尹。桓景。爲人謟巧。導親愛之。領軍將軍陶回常慷慨。謂景非正人。不冝親狎。會熒惑守南斗。導謂回曰。斗楊州之分。吾當遜位。以厭天譴。回曰。〉

〈公以明德作輔。當親忠貞。逺邪佞。而與桓景造𦠨熒惑。何由退舍。導深愧之。按陶回之言。可謂忠切矣。導雖愧其言而不能用。忠言之難聽。佳人之〉

〈難逺也。如是哉。導於是乎不足觀巳。導辟太原王濛爲掾。王述爲中兵屬述性沈静。每坐客辯論蜂起。而述處之恬如也。年三十。尚未知名。人謂之〉

〈癡。導以門地。辟之既見。唯問在東米價。述張目不答。導曰。王掾不癡。人何言癡也。嘗見導。每發言一坐。莫不贊美。述正色曰。人非堯舜。何得每事盡〉

〈善。導改容謝之。趙王虎南遊臨江而還。有游。騎十餘至歷陽。太守𡊮耽表上之不言。騎多少。朝廷震懼。司徒導請出討之。夏四月。加導大司馬。假黄〉

〈鉞都督征討諸軍事。帝觀兵廣莫門。分命諸將。郗鑒使廣陵遣兵入衛京師。俄聞趙。騎至少。又巳去戊午觧嚴。導觧大司馬。胡氏曰。東𣈆立國。至是〉

〈垂二十年。雖内難三作。而北寇不深。蘇峻既平。邊備亦弛。周撫信覘者逃遁而失襄陽。𡊮耽見遊騎騰奏而震朝。野。至於上相仗鉞。天子觀兵。分遣。〉

〈將臣。出擇入衛。而石虎初未甞攻侵又巳去矣。春秋書公道齊師主酅弗及。以譏爲國無武備啓戎心。危道也。向使石虎掩吾。或爲疾雷之舉。建〉

〈康其治哉。愚按此導之臯也。四年五月。以司徒導爲太傳都督中外諸軍事。六月以導爲丞。相罷司徒官以并丞。相府。導性寬厚委任諸將。趙㣧賈〉

〈寧等多不奉法。大臣患之。庾亮與太尉郗鑒牋曰。主上自八九𡻕以及成人。入則在宫人之手。出則唯武官小人。讀書無從受章句。顧問未甞遇君〉

〈子。秦政欲愚其黔首。天下猶知不可。况欲愚其主哉。人主春秋既盛。冝復子明辟不𥡴首歸政。甫居師傳之尊。多養無賴之士。公與下官。並荷付託〉

〈之重。大姦不掃。何以見先帝於地下乎。欲共起兵廢導。征西參軍孫盛宻諫亮曰。王公常有世外之懷。豈肯为凡人事邪。此必佞邪之徒。欲〉


〈間内外耳。亮乃止。胡氏曰。王導固有失。然庾亮安得而廢之。王敦稱兵。非導。啓釁。蘇峻犯闕。由亮召禍。惟巳無暇乃可戮人。亮安得而廢導哉。既並〉

